
EXPOSICIÓNS TEMPORAIS

TEMPO AO TEMPO. Cinco anos do MARCO

· 19 outubro 2007 – 17 febreiro 2008

· Produción: MARCO, Museo de Arte Contemporánea de Vigo 

· Comisarios: Isabel Carlos e Iñaki Martínez Antelo

TEMPO AO TEMPO é o título da mostra de produción propia que se formula como conmemoración do 5º Aniversario do MARCO, e que a partir do 19 de outubro —unhas semanas antes do aniversario do 13 de novembro— ocupará todos os espazos do edificio. Os comisarios Isabel Carlos e Iñaki Martínez Antelo coinciden na necesidade de analizar o modo en que o tempo, fío condutor da mostra, define o noso mundo. Ademais, o título relaciónase intimamente coa historia e transformación do propio edificio, que foi cárcere e xulgados antes de converterse en centro de arte. A través dunha selección de artistas e obras —varias delas producidas especificamente para esta exposición— analizarase, dende unha perspectiva crítica, a obsesión actual polo paso do tempo, a memoria, e o sentido ou o peso da historia. Tantas visións ou interpretacións do tempo como artistas representados na exposición —34 en total— na obra dos cales o tempo está presente non como algo anecdótico, senón dun modo constante.

Partindo do tempo como leit motiv, a exposición percorre varias acepcións do termo, diversas achegas a esa reflexión tan común no pensamento occidental, que disciplinas como a física, a literatura, as matemáticas ou as artes abordaron dende distintas perspectivas. A experiencia do paso do tempo e da súa medición suscitou o interese de artistas e pensadores de todas as épocas, e foi representado mediante visións, imaxes, símbolos e metáforas. Nesta exposición, a diversidade de expresións, rexistros, linguaxes e orixes demostra que a reflexión sobre o tempo arrastra múltiples sentidos e será sempre universal e inseparable da condición humana e da práctica artística. 

ARTISTAS

IGNASI ABALLÍ, JORGE BARBI, FERNANDO BRYCE, MATTHEW BUCKINGHAM, VICTOR BURGIN, MIRCEA CANTOR, TACITA DEAN, MARK DION, JIMMIE DURHAM, WILLIAM EGGLESTON, DOUGLAS GORDON, JOÃO MARIA GUSMÃO & PEDRO PAIVA, ANA JOTTA, ON KAWARA, IGOR & SVETLANA KOPYSTIANSKY, DAVID LAMELAS, EUAN MACDONALD, LANI MAESTRO, TATSUO MIYAJIMA, JONATHAN MONK, PEDRO MORA, GIANNI MOTTI, OSCAR MUÑOZ, SUSAN NORRIE, NAM JUNE PAIK, GIULIO PAOLINI, JORGE PERIS, DANIELE PUPPI, RUBÉN RAMOS BALSA, ROSÂNGELA RENNÓ, GUSTAVO ROMANO, ALLEN RUPPERSBERG, NEDKO SOLAKOV, SAM TAYLOR-WOOD.

VISITAS GUIADAS Á EXPOSICIÓN

· Visitas guiadas todos os días ás 18.00

· Visitas ‘á carta’ para grupos, previa cita no tel. 986 113900/11

· Visitas para asociacións, xoves e venres ás 17.00, previa cita no tel. 986 113900/11 

CONCERTOS E FESTIVAIS

MARCO SONORO

Organiza: MARCO de Vigo, en colaboración con SINSALaudio

Datas: venres 21 e 28 de setembro; venres 5 e 12 de outubro

Lugar: salón de actos

Horario: a partir das 20.00

Entrada libre e gratuíta ata completar aforo

A partir do 21 de setembro, o MARCO pon en marcha un ciclo de concertos de grupos e artistas galegos durante catro venres consecutivos, baixo o título ‘MARCO SONORO’. Os concertos e actuacións teñen un denominador común e son reflexo do uso xeneralizado das novas ferramentas da comunicación, e de Internet como fiestra aberta ao mundo. Unha dispersión xeográfica e apertura musical que están propiciando un escenario de gran creatividade e variedade, algo impensable só uns anos atrás.

PROGRAMA:

venres 21 de setembro. Especial AC. Fase

Roberto Mallo (A Coruña)_experimental

Miguel Prado (A Coruña)_experimental

venres 28 de setembro

Xesús Valle (Vigo)_electrónica dixital

Franc3s (A Coruña/Lugo)_rock contemporáneo

venres 5 de outubro

Mequetrefe (Lugo) _rock contemporáneo

Apenino (Santiago/Vigo)_pop electrónico

Les Telephones Rouges (O Grove)_ rock contemporáneo

venres 12 de outubro. CONCERTO CLAUSURA. Especial Alg-a + Bianural

Durán Vázquez (Vigo)_electrónica

AC: Cecilia Blanco e Estela Ballesteros (Vigo)_contemporánea

Manuela Barile e Rui Costa (Italia/Portugal)_ performance_electrónica

Madamme Cell (Vigo)_ contemporánea

Salón SINSAL OUTONO

Domingo 4 de novembro, ás 19.00

Lugar: Salón de Actos

Organiza: SINSALaudio 

PROGRAMA:

Raccoo-oo-oonn (EEUU)

Acid Mothers Temple (Xapón)

PROGRAMACIÓN AUDIOVISUAL

Festival ARTFUTURA 2007

‘A PRÓXIMA REDE’

Datas: do 25 de outubro ao 17 de novembro

Lugar: Salón de Actos

Horario: xoves e venres ás 20.00; sábados ás 18.00 e ás 20.00

Produción: ArtFutura

Entrada libre e gratuíta ata completar aforo

O vindeiro 25 de outubro aterra no MARCO a XVIII edición de ArtFutura, o Festival de cultura e creatividade de referencia en España, cun extenso programa audiovisual que explora os proxectos e as ideas máis importantes xurdidas no último ano no panorama internacional do new media, o deseño de interacción, os videoxogos e a animación dixital. 

As revolucións 2.0 dos últimos dous anos cambiaron por completo o rostro da web, transformándoa nun espazo de participación social e cooperación colectiva que nunca chegaran a imaxinar os primeiros ideólogos da cibercultura a comezos dos noventa. Nembargante, a carón do auxe das redes sociais participativas volveron cobrar forzas algunhas das utopías orixinais que entendían Internet coma unha oportunidade para construír un mundo paralelo e autónomo coas súas propias regras. Entre os que empezan a modelar as leis dunha Web 3.0 e os que seguen a defender unha rede entendida como gran foro de debate social do noso tempo, comezan a albiscar os comezos dunha próxima Rede.

PROGRAMAS:

ArtFutura Show 2007 (55´)

Bit. documental híbrido (80´)

Full Motion Theater (55´)

3D en España 2006 (55´)

Marcel.lí Antúnez-O Debuxante (60´)

Demos + Intros (30´)

Pod Love (25´)

Ciclo de cine. FILMANDO O TEMPO

Actividade complementaria da exposición ‘TEMPO AO TEMPO’

Organiza: Cineclube Lumière, en colaboración co MARCO de Vigo

Colaboran: Federación de Galicia de Cineclubes; Concellería de Festas e Animación Sociocultural do Concello de Vigo

Datas: do 1 ao 29 de outubro 

Lugar: Auditorio da Casa do Concello, Praza do Rei s/n 

Horario: ás 20.30

A exposición ‘TEMPO AO TEMPO’ trae consigo un conxunto de actividades paralelas. Entre elas, preséntase durante todo o mes de outubro un ciclo de cine no que o tempo é o compoñente esencial. Unha selección de cinco títulos que amosan a especial relación e visión de cada un dos autores co paso do tempo e o seu reflexo no cine.

PROGRAMA:

luns 1 outubro


El fin de la inocencia [Twelve and Holding], de Michael Cuesta; EEUU, 2005

luns 8 outubro


Belle toujours, de Manoel de Oliveira; Francia/Portugal, 2006

luns 15 outubro


Septiembres, de Carles Bosch; España, 2006

luns 22 outubro


Media luna [Niwemang], de Bahman Ghobadi; Austria/Francia/Irán, 2006

luns 29 outubro


Naturaleza muerta, de Jia Zhang-Ke; China, 2006

MARCO, 157.680.000... segundos

Festa 5º aniversario

17 e 18 de novembro

34 horas ininterrompidas con actividades para públicos de todas as idades

60 meses, 1.825 días, 43.000 horas, 2.628.000 minutos... e 157.680.000 segundos: o 13 de novembro de 2007, o MARCO cumpre cinco anos dende a súa apertura ao público a finais do ano 2002. 

Con motivo desta celebración, e continuando co programa de actividades iniciado coa exposición TEMPO AO TEMPO no mes de outubro, o 17 e 18 de novembro terá lugar a festa do 5º aniversario, que para esta especial ocasión contará cun amplo programa de actividades para distintos públicos: programación audiovisual, concertos, espectáculos de danza, talleres didácticos e visitas, entre outros eventos. 

Ademais, como novidade do aniversario, o museo permanecerá aberto ao público durante toda a noite e madrugada da fin de semana: dende as 11.00 do sábado ata as 21.00 do domingo. Unha noite en branco na que esperamos contar coa participación e asistencia de moitos visitantes. 

DIDÁCTICA 

PROGRAMACIÓN PARA ESCOLARES

TIC TAC 

É o nome xenérico do programa que, baseado na exposición TEMPO AO TEMPO, se desenvolverá entre os meses de outubro 2007 e xaneiro 2008. As visitas e obradoiros para escolares —adaptados aos distintos niveis de educación infantil, primaria e secundaria— teñen como obxectivo descubrir, explorar e representar o significado que o paso do tempo ten na nosa experiencia persoal, a través das obras presentes na mostra. As actividades desenvolvidas nas salas de exposición e o Laboratorio das Artes compleméntanse con propostas de actividades na aula antes e despois da visita ao MARCO. 

Visitas e obradoiros para escolares

· Do 23 de outubro 2007 ao 15 de febreiro 2008

· Lugar: salas de exposición e Laboratorio das Artes (1º andar)

· Horario: martes, mércores, xoves e venres de 10.00 a 14.00

· Previa cita nos tel. 986 113900/11

ACTIVIDADES PARA FAMILIAS

Durante as fins de semana, os adultos poden deixar os nenos ao coidado dos educadores, ou ben participar con eles nas actividades programadas no espazo do primeiro andar dedicado aos máis pequenos: o Laboratorio das Artes. As actividades diríxense a público infantil de entre 3 e 8 anos.

TIC TAC 

Entre os meses de outubro 2007 e xaneiro 2008, tamén o tempo será o protagonista das actividades para familias. Durante os talleres xogamos co tempo, exploramos o seu significado, representamos o seu paso e aprendemos a medilo. Para iso deseñamos unha serie de sesións temáticas que abordan o tema do tempo dende diferentes ángulos e que se compoñen dunha breve introdución e un taller de creación.

Obradoiros infantís para familias

· Do 12 de outubro 2007 ao 17 de febreiro 2008

· Lugar: salas de exposición e Laboratorio das Artes (1º andar)

· Horario: venres de 18.00 a 20.00; sábados e domingos de 12.00 a 14.00

· Entrada libre e gratuíta ata completar aforo

CURSOS PARA ADULTOS

CURSOS DE INICIACIÓN Á ARTE CONTEMPORÁNEA

Unha vez máis, o MARCO organiza os cursos de iniciación á arte contemporánea para persoas interesadas en coñecer de primeira man os movementos e autores clave na historia da arte do século XX. Nesta edición 2007-2008 haberá dous cursos: repítese o correspondente á primeira metade do século XX (CICLO 1), e comeza o curso dedicado á 2ª metade do século XX e primeiros anos do XXI (CICLO 2).

Organiza: MARCO, Museo de Arte Contemporánea de Vigo

Docente: Ana Pereira Molares

Datas:
do 10 outubro 2007 ao 28 maio 2008

Lugar:
salón de actos

Previa inscrición e matrícula a partir do 11 de setembro

CICLO 1

“A arte do século XX: de principios de século á 2ª guerra mundial”

· Horario: todos os mércores, de 18.00 a 19.15

CICLO 2 

“A arte dos séculos XX e XXI: da 2ª guerra mundial aos nosos días”

· Horario: todos os mércores, de 19.30 a 20.45

‘APRENDER A VER ARTE’

As visitas ás exposicións son unha das mellores vías para aprender a ver e valorar a arte contemporánea, e unha valiosa fonte de información. A partir do 30 de outubro, o MARCO pon en marcha un curso organizado en seis sesións consecutivas, que se repetirá os martes e sábados en distinto horario, co obxectivo de traballar a percepción e a súa tradución en palabras. Todas as sesións terán lugar en galerías e museos, ademais dunha sesión no MARCO, e estarán precedidas dunha breve introdución no salón de actos.

Organiza: MARCO, Museo de Arte Contemporánea de Vigo

Docente: Emilio Cendón González

Lugar: salón de actos e espazos fóra do MARCO

Previa inscrición e matrícula a partir do 2 de outubro

Datas e horarios:


GRUPO 1

30 outubro; 6, 13, 20 e 27 de novembro; 4 de decembro

Martes de 19.30 a 21.00

GRUPO 2

10, 17 e 24 de novembro; 1, 8 e 15 de decembro

Sábados de 12.00 a 13.30

TALLERES DE ARTISTA

DAVID LAMELAS

Actividade complementaria da exposición TEMPO AO TEMPO

David Lamelas (Bos Aires, 1946), presente na exposición TEMPO AO TEMPO,  é un dos artistas máis relevantes da súa xeración. Vive e traballa entre París, Berlín e Os Ánxeles. Durante as últimas tres décadas a súa obra incluiu instalacións, fotografías e filmes, na súa maioría realizados en 16mm. A realidade, tanto a percibida como a construída, constitúe a base creativa do seu traballo. 

Taller de artista

Dirección: David Lamelas

· Datas: do 22 ao 26 de outubro

· Lugar: sala perimetral  B1 (1º andar)

· Horario: luns, martes, mércores, xoves e venres de 16.00 a 20.00

· Previa inscrición e matrícula

Conferencia David Lamelas

· Data: xoves 25 de outubro

· Lugar: salón de actos

· Horario: ás 20.00

· Entrada libre e gratuíta ata completar aforo

BIBLIOTECA-MEDIATECA

Mostra documental TEMPO AO TEMPO

Do 19 de outubro 2007 ao 17 de febreiro 2008

Co gallo da exposición TEMPO AO TEMPO, a biblioteca ofrece unha mostra bibliográfica; unha selección de fondos documentais centrados nos artistas participantes nesta exposición.

AGRUPACIÓN DE AMIGOS DO MARCO

Actividades exclusivas para membros da Agrupación de Amigos do MARCO

VISITAS GUIADAS

Visitas guiadas ás exposicións temporais do MARCO

TEMPO AO TEMPO. Cinco anos do MARCO

· venres 19 de outubro, ás 19.00

Visita á exposición guiada polos comisarios, Isabel Carlos e Iñaki Martínez Antelo, coa presenza dalgúns dos artistas.

Percorridos ao aire libre: Coñeces a túa cidade?

En colaboración con VAN Comunicación Cultural

· sábado 27 de outubro, ás 12.00

Visita ao casco vello de Vigo

· sábado 14 de decembro, ás 12.00

Visita ao Arquivo Pacheco

MARCO Extramuros

Programa de visitas a galerías e centros de arte

Próximas citas:

· sábado 6 de outubro

· sábado 10 de novembro

· sábado 1 de decembro

VIAXES

Visita ao taller de Silverio Rivas 

Visita ao taller do escultor Silverio Rivas en en Paramos (Tui, Pontevedra)

· Sábado 29 de setembro, ás 16.00

Excursión a Santiago de Compostela 

Visita ao CGAC e ás principais galerías da cidade

· Sábado 20 de outubro, ás 11.00

Viaxe a Lisboa

Visita aos principais museos e coleccións, e percorridos guiados por outros lugares da cidade

· do 22 ao 25 de novembro

Se desexa recibir máis información, diríxase a:

MARCO, Museo de Arte Contemporánea de Vigo

Departamento de Comunicación (Marta Viana ou Pilar Souto)

Rúa Príncipe nº 54

36202 Vigo

Tel. +34 986 11 39 08 /11 39 03 / 11 39 00

Fax.+34 986 11 39 01

Email: marta.viana@marcovigo.com   pilar.souto@marcovigo.com

